
A.L 285 tal-2017

ATT DWAR L-IMPIEGI U R-RELAZZJONIJIET 
INDUSTRIJALI

(KAP. 452)

Regolamenti tal-2017 li jemendaw ir-Regolamenti dwar Ħarsien 
tal-Impiegi fit-Trasferiment ta’ Negozju

BIS-SAĦĦA u s-setgħat mogħtija permezz tal-artikoli 38 u 48(2)
tal-Att dwar l-Impiegi u r-Relazzjonijiet Industrijali, il-Ministru għall-
Affarijiet Ewropej u l-Ugwaljanza għamlet dawn ir-regolamenti li
ġejjin-

Titolu u bidu 
fis-seħħ. 

L.S. 452.85.

1. (1) It-titolu ta’ dawn ir-regolamenti huwa r-Regolamenti
tal-2017 li jemendaw ir-Regolamenti dwar Ħarsien tal-Impiegi fit-
Trasferiment ta’ Negozju u dawn ir-regolamenti għandhom jinqraw u
jinftiehmu ħaġa waħda mar-Regolamenti dwar Ħarsien tal-Impiegi fit-
Trasferiment ta’ Negozju, hawn ’il quddiem imsejjħa "ir-regolamenti
prinċipali".

(2) Dawn ir-regolamenti għandhom jidħlu fis-seħħ fl-10 ta’
Ottubru, 2017. 

(3) Dawn ir-regolamenti jittrasponu parti mid-Direttiva (UE)
2015/1794 tal-Parlament Ewropew u tal-Kunsill tas-6 ta’ Ottubru
2015. 

Jemenda r-
regolament 3 
tar-regolamenti 
prinċipali. 

2. Ir-regolament 3 tar-regolamenti prinċipali għandu jiġi
emendat kif ġej:

(a) fil-paragrafu (d) tas-subregolament (1) tiegħu, il-
kliem "sitwat f’Malta." għandhom jiġu sostitwiti bil-kliem
"sitwat f’Malta;" u minnufih wara għandu jiżdied il-paragrafu
ġdid li ġej:

"(e) għal trasferiment ta' bastiment tal-baħar li huwa
parti minn trasferiment ta' impriża, negozju jew parti minn
impriża jew negozju fis-sens ta’ dan ir-regolament:

Iżda min jirċievi t-trasferiment għandu jkun
jinsab, jew l-impriża, in-negozju, jew parti minn impriża
jew negozju ttrasferiti jibqgħu f’Malta:

Iżda wkoll l-artikolu 38 tal-Att u dawn ir-
regolamenti ma għandhomx japplikaw fejn l-oġġett tat-
trasferiment jikkonsisti esklużivament minn bastiment tal-
baħar wieħed jew aktar."; u

(b) is-subregolament (2) tiegħu għandu jiġi sostitwit
b’dan li ġej:

"(2) L-artikolu 38 tal-Att u dawn ir-regolamenti
m’għandux japplika għal xi organizzazzjoni mill-ġdid
amministrattiva ta’ awtoritajiet amministrattivi pubbliċi
jew it-trasferiment ta’ funzjonijiet amministrattivi bejn
awtoritajiet amministrattivi pubbliċi.".

